
nirālōkē lōkē vimatakathakadhvāntanivahaiḥ
śriyaḥ patyā’’jñaptō dharaṇimavatīryātikṛpayā Á

vyatānīdyō bhāṣyadyumaṇimakhilājñānahṛdayē
sajīyācchrīrāmānuja munivarātmā phaṇipatiḥ Á Á

bhāṣyaṃ yasya niśamya lakṣmaṇamunēḥ kautūhalādbhāratī
sūtrāṇāmidamuttamaṃ vivaraṇaṃ niścitya mānānugam Á

vāgīśasya nijapriyāya nikhilān vēdān pradātuḥ śubhāṃ
mūrtiṃ svēna sadārcitāṃ samadadādyasmai sa jīyāmuniḥ Á Á

nṛpa uparicarākhyō vyāsamātāmahōbhū -
vivaramupagatō’pi hyarhaṇaṃ sātvatōktam Á

vyatanuta niyataṃ prāgjāgṛhi tvaṃ yatīndra
tvaritamabhigamādyairarcitaṃ vāgadhīśam Á Á

śēṣādrīśvara pādapadmayugalī kaiṅkaryahētōḥ purā
yā ghaṇṭā kila bhaktinamramanasā padmāsanēnārpitā Á

tattattantra piśācadhūnanakṛtē saṅkalpataḥ śrīpatēḥ
jātāyai nigamāntadēśikamiṣāt kasyai cidasyai namaḥ Á Á 1 Á Á

jihvāsiṃhāsanāgra sphuṭanaṭana turaṅgāsyamañjīrasiñjā
spardhā nirdhāryavācānicaya cuḻukita pratyanīkapracāraḥ Á

śrīmān rāmānujārya prathitatamamata śrīlalāmārkadhāmā

nityaṃ śrutyantavidyāgururiha jagatāṃ bhadravattāṃ
vidhattām Á Á 2 Á Á

saṃsārāṭōpatāpakṣapaṇa nipuṇavāgdhōraṇīsāraṇī śrīḥ
vāṇī sampūjyapādādima turagamahāmandurānantarāśiḥ Á

saṅkhyātīta prabandha praśamita vimatātaṅka śaṅkākaḻaṅkō
mōdān vēdāntasūriḥ diśatu guruvaraḥ sarvatantra -

svatantraḥ Á Á 3 Á Á
pādāravinda yugaḻīnatacētanāgha -

khēdāpahāri karuṇādi guṇāmburāśē Á
mōdāya sarvajagatāṃ bhavatānnitāntam

vēdāntadēśika maṇē tava suprabhātam Á Á 4 Á Á
vaiduṣyādyavalēpa lēpa padavī -

sañcāradūrō guruḥ
nityaṃ gandhavahō’smyahaṃ tu taditō

bhītēna bhāvyaṃ mayā Á
itthaṃ mandagatiḥ sadāgatiriha

prābhātikō vātyasau
śrīmannigama maulidēśikamaṇē

syāt suprabhātaṃ tava Á Á 5 Á Á
tamō’vaśyaṃ naśyēt pracuramapi tattādṛśaguru

prabōdhē sañjātē na viṣaya ihāstīti tamimam Á
nṛṇāmarthaṃ samyak prakaṭaya yadi bhraśyatitamō

vibudhyasva śrīmān nigamamakuṭī dēśikamaṇē Á Á 6 Á Á

nityaṃ pūrṇakalaḥ kadāpi tamasā naivābhibhūtō guruḥ
yuktāsya dvijarājatā mama punarnaivōcitānīdṛśaḥ Á

ityastādri gṛhāgṛhēṣu niyataṃ līnō hriyā candramāḥ
svāmin śrīkavitārkikadvipaharē syātsuprabhātaṃ tava Á Á 7 Á Á

mahābhē satvāḍhyē vitamasigurau jāgrati tamō -
rucīnāmasmākaṃ kathamiha bhavēt satvamiti kim Á

hriyā mlāniṃ bhāni dyavi dadhati sarvāṇyatitarāṃ
jahīhi tvaṃ nidrāṃ kavikathaka kaṇṭhīravagurō Á Á 8 Á Á

ētē dvijā vipula śākhamahā’’gamānta
niṣṭhāḥ prabōdhamadhigamyarutacchalēna Á

tatvaṃ parasparamiva pratibōdhayanti
śrutyanta dēśikamaṇē tava suprabhātam Á Á 9 Á Á

antarhatau lasati dhāmanidhau prakāśam
atyantamētya jagatāṃ janayan prabōdham Á

prācīpradēśa iha bhāti bhavānivaiṣaḥ
prācīnavāk śikhara dēśika ! jāgṛhi tvam Á Á 10 Á Á

tējasvitāṃ dadhadudāratamō vidhūya
nisnēhabhāva mupagamya daśāvasānē Á

śāntōdya hanta haripāda samarpitātmā
dīpaḥ prasanna iva jāgṛhi dēśikēndra Á Á 11 Á Á

daḻitāravinda nayanassarōmuniḥ
dadhadujvalālikamalākṣimālikām Á

haridarśanaṃ samabhikāṅkṣati sphuṭaṃ
prati jāgṛhi śrutiśirō gurūttama Á Á 12 Á Á

idamabhigamōpādānējyāmukhaṃ paramārhaṇaṃ
turagavadanaṃ jyōtistvattō’dhigantumapēkṣatē Á

tadiha samayaḥ prāptō yōgōpasaṃharaṇōcitō
bhavatu bhavataḥ suprātaṃ śrītrayīmakuṭīgurō Á Á 13 Á Á

indhēpayōgaṃ kamalaṃ prabuddha
yōgaṃ prabuddhō vinivartaya tvam Á

prāptō’dya dēvābhigamasya kālaḥ
śrutyañcalācārya śikhāmaṇē tē Á Á 14 Á Á

gāḍhā vidyēva rātrirvigaḻati viśada -
jñānavadbhānutējaḥ

prōnmīlatyabjabandhuḥ jalanayanavarau
dṛk pathaṃ yāti mandam Á

ānandaṃ yāti sāndraṃ munisamudayava -
tkōkalōkassamantāt

bhūyō vēdānta vidyā guruvara bhavatō
dīprabhāssuprabhātam Á Á 15 Á Á

ētē śuddhāḥ vimalavasanāḥ satpavitrōrdhvapuṇḍrāḥ
sandhyā japya pramatahṛdayāḥ vaiṣṇavāstvanniyōjyāḥ Á

tvatkaiṅkaryapravaṇamatayaḥ tvatprabōdha pratīkṣāḥ
suprātaṃ tē nigamamakuṭī dēśikēdaṃ dinaṃ stāt Á Á 16 Á Á

nidrānubhūti śabaḻairamalaiḥ kaṭākṣaiḥ
vidrāvitārtibhirupāśrita lōkarakṣaiḥ Á

bhadrāṇi sarvajagatāṃ bhagavan vidhātuṃ
nidrāṃ vimuñca nigamāñcala dēśikēndra Á Á 17 Á Á

vyākōca nētranaḻinaṃ vadanahradaṃ tē
lāvaṇyapūrabharitaṃ lalitaṃ vigāḍhum Á

kāṅkṣanti sarvajanatā nayanāḻi mālāḥ
kāmaṃ jahīhi kavivādimṛgēndra nidrām Á Á 18 Á Á

bhāṣyādigūḍhatamatatvabubhutsayā’mi
śrībrahmatantrayativarya mukhāmahāntaḥ Á

kḷptāhnikā saniyamāḥ pratipālayanti
tvāmāgamānta guruvarya jahīhi śayyām Á Á 19 Á Á

bhavatāpa pariglapitāṃ janatā
mavitā savitā vinutāṃburuhām Á

avatāt kavitārkikasiṃhaguruḥ
kavitāvanitālalitā vasatham Á Á 20 Á Á

agaṇēya mahāsuguṇāmbunidhiṃ
praguṇātma guṇāryagaṇābhinutam Á

sugamān nigamān kalayantamamuṃ
nigamāntaguruṃ praṇamāmyuṣasi Á Á 21 Á Á

sudāntaṃ durdānta kṣapaṇa nipuṇaṃ taṃ natatatēḥ
anantaṃ vēdāntaṃ sphuṭamupadiśantaṃ karuṇayam Á

mahāntaṃ śrīmantaṃ guṇanidhimanantāryatanayaṃ
praśāntaṃ matsvāntaṃ śrayatu nigamāntāryamuṣasi Á Á 22 Á Á

kalayāmi sūri valayārcitaṃ kṛpā
nilayaṃ mahaḥ kuvalayāmṛtadyutim Á

bhramamaugdhya dūrataramaujjvalīnidhiṃ
śramamauḍhyahṛnnigamamauḻi dēśikam Á Á 23 Á Á

upāśritādyupādapaṃ kṛpāvanamrapāvanaṃ
supāṇipādapallavaṃ vyapāsta sarvapātakam Á

vibhāvarīśa bhāvita prabhānanaṃ śubhāsanaṃ
subhāvanaṃ vibhāvayē trayī śikhādvayī gurum Á Á 24 Á Á

mādhavārādhanaṃ bōdhanaśrīdhanaṃ
sādhu yūdhavyathōdbhēda nirbhēdanam Á

vādiyūdhānataṃ vēdavādasphuran
mōdamīḍāmahē vēdacūḍāgurum Á Á 25 Á Á

ētē ślōkairvalīkaiḥ praguṇaguṇagaṇaṃ
tvāṃstuvanstvatsaparyāṃ

śrīkṛṣṇabrahmatantrādimapada kaliji -
tsaṃyamī saṃyatātmā Á

vāñchēyattarhi dīvyattaraṇi ghṛṇigaṇa -
prasphuṭābjacchaṭāntaḥ

mādhvī sādhvībhirēnaṃ snapayaghana kṛpā -
pāṅga dhārābhirārāt Á Á 26 Á Á

vijayatāṃ gurupaṅktiśikhāmaṇiḥ
vijayatāṃ yatirājamatadhvajaḥ Á

vijayatāṃ kavitārkikakēsarī
vijayatāṃ nigamāntagurūttamaḥ Á Á 27 Á Á
Á Á iti śrīmannigamāntamahādēśika prābōdhikastutiḥ samāptā Á Á

